
Møte nr. 2/24 

1 
 

VINDAFJORD KONTROLLUTVAL 
 

PROTOKOLL 
 
Onsdag 22. mai 2024 blei det halde møte i Vindafjord kontrollutval under leiing av nestleiar 
Liv Hovland Ruud.  
 
MØTESTED:     Vindafjord rådhus, formannskapssalen 
 
MØTESTART/SLUTT:    Kl. 14.00 – 16.30 
 
MØTENDE MEDLEMMER:  Steinar Skartland (Krf), Olaug Mari 

Øen (Sp), Liv Hovland Ruud (SV) og 
Knut Jørgen Sandvik (VL) 

 
MØTENDE VARAMEDLEMMER:  1. vara Dagfinn Kvamme (Frp) 
 
FORFALL:  Håvard Rørtveit (H) 
 
FRA SEKRETARIATET MØTTE:  Utvalssekretær Sjur Hatlen - Haugaland 

Kontrollutvalgssekretariat IKS 
 
FRA ROGALAND REVISJON:  Regnskapsrevisor Therese S. 

Bjørkeland og forvaltningsrevisor 
Håvard Aarvik-Hansen 

 
FRA ADMINISTRASJONEN:  Kommunedirektør Yngve Folven 

Bergesen og kommunalsjef for 
økonomi Vegard Bang  

 
ANDRE SOM MØTTE:  Ingen 
 
MERKNADER TIL INNKALLING:  Ingen 
 
MERKNADER TIL SAKLISTEN:  Ingen 
 
FØLGJANDE SAKER BLEI HANDSAMA: 
 
SAK 06/24 GODKJENNING AV PROTOKOLL FRÅ MØTE 14.02.24 
 
Sekretariatet sitt framlegg til vedtak: 
Protokoll frå møtet i Vindafjord kontrollutval 14.02.24 blir godkjent slik han ligg føre. 
 
Handsaming i kontrollutvalet 22.05.24: 
Utvalet hadde ingen merknader. Protokollen blei godkjent slik han var lagt fram.  
 
Samrøystes vedtak i kontrollutvalet 22.05.24: 
 
Protokoll frå møtet i Vindafjord kontrollutval 14.02.24 blir godkjent slik han ligg føre. 

SAK 07/24 ORIENTERING OM ØKONOMIAVD. – V/KOMMUNALSJEF 
 
Sekretariatet sitt framlegg til vedtak: 
Vindafjord kontrollutval tar gjennomgangen om økonomiavdelinga frå kommunalsjefen til 
orientering. 
 
Handsaming i kontrollutvalet 22.05.24: 
Kommunalsjef økonomi Vegard Bang viste ein presentasjon og orienterte om 
økonomiavdelinga sitt arbeid. Han informerte mellom anna om kommunen sine 
satsingsområder. Det er utfordringar knytt til demografi med færre unge og fleire eldre og at 
det stadig blir vanskelegare å skaffe folk med rett kompetanse.  
 
Vidare informerte han om budsjettoppfølging, gjelds- og fondsforvaltinga, startlån og innkjøp 
gjennom KGV som er eit konkurransegjennomføringsverktøy.  
Kommunen er med i innkjøpssamarbeidet på Haugalandet og nyttar dataverktøyet «Framsikt» 
som styringsverktøy.    
 
Utvalet fekk svar på spørsmål underveis i presentasjonen.  
 
Møteleiar takka for ei lærerik og interessant orientering.  
 
Samrøystes vedtak i kontrollutvalet 22.05.24: 
 
Vindafjord kontrollutval tar gjennomgangen om økonomiavdelinga frå kommunalsjefen til 
orientering. 
 
SAK 08/24 «DIGITALISERING OG IKT» - 2. GANG OPPFØLGING AV 

REVISJONSRAPPORT 
 
Sekretariatet sitt framlegg til vedtak og innstilling til kommunestyret: 
Vindafjord kommunestyre tar kommunedirektøren si tilbakemelding om oppfølging av 
revisjonsrapporten om «Digitalisering og IKT» til orientering. 
 
Handsaming i kontrollutvalet 22.05.24: 
Kommunedirektøren viste til den skriftlege tilbakemeldinga, som var vedlagt saka. 
 
Utvalet var nøgd med kommunedirektøren si tilbakemelding og hadde ingen særskilte 
merknader. 
 
Samrøystes vedtak i kontrollutvalet 22.05.24 og innstilling til kommunestyret: 
 
Vindafjord kommunestyre tar kommunedirektøren si tilbakemelding om oppfølging av 
revisjonsrapporten om «Digitalisering og IKT» til orientering. 

SAK 09/24 FORVALTNINGSREVISJONSRAPPORT – «PLAN OG BYGGJESAK» 
 
Sekretariatet sitt framlegg til vedtak og innstilling til kommunestyret: 
1. Vindafjord kommunestyre har merka seg det som kjem fram i Rogaland Revisjon sin 

rapport om «Plan og byggjesak» og tek denne til orientering.  
 
2. Rapporten vert sendt øve til kommunedirektøren for vidare oppfølging av rapporten sine 3 

tilrådingar. 
 
3. Kommunedirektøren gir tilbakemelding til kommunestyret via kontrollutvalet om 

oppfølging av rapporten innan 9 månader etter at kommunestyret har gjort sitt vedtak. 
 
Handsaming i kontrollutvalet 22.05.24: 
Møteleiar gav ordet til forvaltningsrevisor Håvard Aarvik-Hansen, som viste ein presentasjon 
og gjekk grundig gjennom rapporten. Han gjorde greie for formål, problemstillingar og 
revisjonen sine hovudfunn. Revisor kom med 3 tilrådingar til kommunen og desse blei gjort 
greie for. 
 
Revisor svarte på spørsmål frå medlemmene. Utvalet var nøgd med rapporten og stetta 
framlegget om oppfølging innan 9 månader. 
 
Møteleiar takket revisor for en god og grundig rapport. 
 
Samrøystes vedtak i kontrollutvalet 22.05.24 og innstilling til kommunestyret: 
 
1. Vindafjord kommunestyre har merka seg det som kjem fram i Rogaland Revisjon sin rapport 

om «Plan og byggjesak» og tek denne til orientering.  
 
2. Rapporten vert sendt øve til kommunedirektøren for vidare oppfølging av rapporten sine 3 

tilrådingar. 
 
3. Kommunedirektøren gir tilbakemelding til kommunestyret via kontrollutvalet om 

oppfølging av rapporten innan 9 månader etter at kommunestyret har gjort sitt vedtak. 
 
SAK 10/24 UTTALE TIL ÅRSREKNESKAP OG ÅRSMELDING FOR 2023 
 
Sekretariatet sitt framlegg til vedtak og innstilling: 
Vindafjord kontrollutval vedtek uttale til årsrekneskap og årsmelding 2023 slik den ligg føre 
(med desse endringane/tillegg). 
 
Kontrollutvalet tilrår at Vindafjord kommunestyre godkjenner årsrekneskapen og årsmeldinga 
for 2023. 
 
Handsaming i kontrollutvalet 22.05.24: 
Økonomisjef Vegard Bang viste ein presentasjon og gjorde greie for årsrekneskapen. Han 
informerte om det økonomiske resultatet og hovudtala i rekneskapen. Det hadde vore god 
skatteinngang i 2023. Han fortalde om utviklinga av lånegjeld, korleis premieavvik verker inn 
på resultatet og informerte om at det hadde vore eit meirforbruk på tre av fire rammeområder.  
Fondsmildene hadde gått litt ned frå 2022. Kommunen har budsjettert med bruk av en del fond 
til investeringar i 2024.  

Revisor Therese Bjørkeland orienterte om revisjonen sitt arbeid. Ho gjorde greie for   
kommunen sin økonomisk situasjon og kommunen sine måltall. Kommunen scorar bra på alle 
finansielle måltall. Vidare gjorde ho greie for funn/merknader i dei ulike delane av rekneskapen. 
Det var avlagt såkalla rein beretning. Revisor meinte at kommunen hadde god kontroll og gode 
rutinar. 
 
Kommunalsjef økonomi og revisor svara på spørsmål om mellom anna årsresultat, sjølvkost, 
lovpålagde tenester og barnevern.  
 
Utvalet var nøgd med orientera og slutta seg til uttalen slik den var fremma.  
 
Samrøystes vedtak i kontrollutvalet 22.05.24 og innstilling til kommunestyret: 
 
Vindafjord kontrollutval vedtek uttale til årsrekneskap og årsmelding 2023 slik den ligg føre. 
 
Vindafjord kontrollutvalet tilrår at Vindafjord kommunestyre godkjenner årsrekneskapen og 
årsmeldinga for 2023. 
 
SAK 11/24 FORENKLA ETTERLEVINGSKONTROLL 2023 
 
Sekretariatet sitt framlegg til vedtak: 
Vindafjord kontrollutval tar revisor si attestasjonsuttale om etterleving av økonomiforvaltninga 
for 2023 til orientering. 
 
Vindafjord kontrollutval ber kommunedirektøren gje ei tilbakemelding til utvalet om 
oppfølging av revisor sine merknader innan 01.09.24. 
 
Handsaming i kontrollutvalet 22.05.24: 
Revisor orienterte om kontrollen. I 2023 hadde dei undersøkt 60 bilag knytt til utgifter til gåver, 
bevertning, representasjon og reiserekningar. Kontrollen avdekka eit avvik på 55% - det var 
difor gitt negativ konklusjon.  
 
Kommunedirektøren informerte om at arbeidet med å få dette på plass er starta og at rekningar 
som ikkje er fullstendige blir sendt i retur.  
 
Revisor, kommunedirektør og økonomisjef svara på spørsmål frå utvalet. 
 
Samrøystes vedtak i kontrollutvalet 22.05.24: 
 
Vindafjord kontrollutval tar revisor si attestasjonsuttale om etterleving av økonomiforvaltninga 
for 2023 til orientering. 
 
Vindafjord kontrollutval ber kommunedirektøren gje ei tilbakemelding til utvalet om 
oppfølging av revisor sine merknader innan 01.09.24. 

SAK 12/24 PRESENTASJON AV RISIKO- OG VESENTLEGVURDERING OG 

PRIORITERING AV PROSJEKT 
 
Sekretariatet sitt framlegg til vedtak: 
 
Vindafjord kontrollutval tar Rogaland Revisjon sin presentasjon av risiko- og vesentleganalyse 
til orientering.  
 
Vindafjord kontrollutval prioriterer følgande forvaltningsrevisjonsprosjekt og 
eigarskapskontroll for perioden 2024 – 2028: 
 
1. ………. 
2. ………. 
3. ……….  
Osb. 
 
Revisor vil innarbeide utvalet sine prioriteringar i Plan for forvaltningsrevisjon og eigarskaps-
kontroll. Framlegg til plan blir lagt fram for kontrollutvalet i neste møte.  
 
Handsaming i kontrollutvalet 22.05.24: 
Forvaltningsrevisor Håvard Aarvik-Hansen presenterte analysen. Han gjorde greie for omgrepa 
som var brukt, generelle utviklingstrekk for kommunen og sektorvise utviklingstrekk.  
 
I oppsummeringa viste han til dei områda som revisjonen meinte var særleg aktuelle for ein 
forvaltningsrevisjon eller eigarskapskontroll.  
 
Utvalet diskuterte mulige områder for forvaltningsrevisjon og at område det var interessant å 
sjå på var helse og omsorgstenester, flyktningar, kompetanse og rekruttering, kulturtilbod for 
barn og unge. Utvalet meinte at ein eigarskapskontroll kunne være aktuelt i perioden.  
 
Kommunedirektøren informerte om at formannskapet hadde bestilt ein revisjonsrapport om 
barnevernet frå Rogaland Revisjon.  
 
Utvalet var samd om å koma tilbake til saka i neste møte for å gjera dei endelege prioriteringane.  
 
Samrøystes vedtak i kontrollutvalet 22.05.24: 
 
Vindafjord kontrollutval tar Rogaland Revisjon sin presentasjon av risiko- og vesentleganalyse 
til orientering.  
 
Utvalet kjem attende til saka i neste møte for å prioritera dei ulike prosjekta. 
 
Revisor vil innarbeide utvalet sine prioriteringar i Plan for forvaltningsrevisjon og eigarskaps-
kontroll. Framlegg til planar blir lagt fram for utvalet i neste møte. 

SAK 13/24 REFERAT- OG ORIENTERINGSSAKER 22.05.24 
 
10. Statusrapport pr. mai 2024 
11. KST-vedtak 20.02.24 sak 05/24 «Omtale av styre, råd og utval i Vindafjord kommune» 
12. KST-vedtak 19.03.24 sak 17/24 «Årsmelding 2023 Vindafjord kontrollutval» 
13. Representantskapsmøte 19.04.24 – Haugaland brann og redning IKS  
14. Representantskapsmøte 22.04.24 - Haugaland Kontollutvalgssekretariat IKS  
15. Representantskapsmøte 26.04.24 – Haugaland Vekst IKS  
16. Generalforsamling 24.04.24 – Haugaland Kraft AS  
 
Handsaming i kontrollutvalet 22.05.24: 
Utvalssekretæren gjekk raskt gjennom referatsakene. Utvalet hadde ingen merknader.  
   
Samrøystes vedtak i kontrollutvalet 22.05.24: 
 
Referatsaker 10 – 16 blir tatt til orientering. 
 
YMSE 
Ingen saker blei meldt eller tatt opp. 
 
 
Neste møte: onsdag 11.09.24, kl. 14.00 
 
 
Foreløpige saker: orientering om helse og omsorg, arbeid med nye planar for 
forvaltningsrevisjon og eigarskapskontroll, revisjonsstrategi og utvalet sitt budsjett for 2025. 
 
 
 
Ølen/Aksdal, 22.05.24 
 
 
 
Liv Hovland Ruud       Sjur Hatlen 
Nestleiar av kontrollutvalet      Utvalssekretær 

